
ВЕСТКІВЕСТКІ

Гарады-
пабрацімы 
ўзгаднілі 
планы
Уладзімір Міхайлаў

Гродна і Друскінінкай маюць 
намер пабудаваць велатрасу.

Сэнс ідэі — у стварэнні 
паміж гарадамі-пабрацімамі 
трасы для велатурыстаў. Гэтая 
задума ўжо рэалізавана на лі-
тоўскай тэрыторыі, гроднен-
цам прапаноўваецца толькі за-
мкнуць веласіпедны маршрут.

На нядаўняй сустрэчы 
кіраўніцтва Гродна і Друскінін-
кая абмяркоўвалася таксама 
магчымасць аднаўлення чыгу-
начнага руху паміж гарадамі. 
Абодва варыянты разглядаюц-
ца ў кантэксце ўмацавання су-
вязяў паміж гарадамі-пабраці-
мамі і развіцця турызму паміж 
Беларуссю і Літвой.

Выстава 
знаёміць
з краінай
Фотавыстава Беларускага 
тэлеграфнага агенцтва 
“Сучасная Беларусь” 
праходзіць у Нацыянальнай 
бібліятэцы Эстоніі.

У экспазіцыі прадстаўлена 
110 работ супрацоўнікаў Бела-
рускага тэлеграфнага агенцтва, 
якія знаёмяць эстонцаў з да-
сягненнямі краіны ў эканомі-
цы, сацыяльнай і культурнай 
сферах. Нездарма, адкрыва-
ючы ўрачыстую цырымонію, 
генеральны дырэктар Нацы-
янальнай бібліятэкі Эстоніі 
Ційя Вальм падкрэсліла, што 
выстава пашырыць уяўленні 
эстонцаў пра Беларусь.

Пасля Таліна выставу змо-
гуць убачыць жыхары эстонс-
кіх гарадоў Кохтла-Ярве, Ма-
арду, Нарвы і Сіламяэ.

Іван Цыганкоў

Па словах генеральнага 
дырэктара авіякампаніі Ана-
толя Гусарава, зусім хутка 
паслуга набыцця авіябілетаў 
праз Інтэрнэт будзе даступ-

най для ўсіх пасажыраў. Кож-
ны жадаючы зможа выбраць 
сабе патрэбны авіярэйс з пры-
датным тарыфам і аплаціць 
яго шляхам увядзення нума-
ра сваёй пластыкавай карткі ў 
спецыяльную графу на сайце 
“Белавія”. Гэта, мяркуюць у 
авіякампаніі, палепшыць уз-
ровень абслугоўвання пасажы-
раў, спросціць працэс набыцця 
білетаў.

У хуткім часе “Белавія” 
наогул перастане выкарыс-
тоўваць папяровыя білеты, іх 
заменяць электронныя анала-
гі. Зараз тэхналогія продажу 
электронных білетаў дзейні-
чае ўжо амаль на ўсіх прамых 
авіярэйсах кампаніі. Галоўная 
перавага электроннага біле-
та ў тым, што пасажыр ніколі 
яго не страціць. Дадзеныя аб 

рэалізаваных білетах заносяц-
ца аператарамі авіякампаніі ў 
спецыяльную інфармацыйную 
базу. Тым, хто набыў электрон-
ны білет, на рэгістрацыі пе-
рад вылетам дастаткова будзе 
толькі падаць персаналу авія-
кампаніі свой пашпарт.

Сёння авіякампанія “Бе-
лавія” актыўна наладжвае 
супрацоўніцтва з замежнымі 
авіяперавозчыкамі. Калі тры 
гады назад яе партнёрамі былі 
ўсяго чатыры замежных авія-
кампаніі, то зараз іх колькасць 
дасягнула семнаццаці. Толькі 
нядаўна “Белавія” паспяхова 
правяла перамовы аб супра-
цоўніцтве з авіяперавозчыкамі 
Эстоніі і ААЭ, у перспектыве 
плануе наладзіць кантакты з 
нацыянальным авіяперавоз-
чыкам Галандыі.

Вольга Крымава

Чацвёрты міжнародны ма-
ладзёжны конкурс “Песні і 
танцы народаў Расіі і свету 
“Анёл надзеі”, які праводзіў 
Санкт-Пецярбургскі грамадскі 
дабрачынны фонд сацыяльна 
значных праграм “Мецэнат”, 
сабраў у паўночнай сталіцы 
Расіі больш за паўтары тысячы 
ўдзельнікаў з васемнаццаці 

краін свету. Беларусь на кон-
курсе ў самай юнай катэгорыі 
ад шасці да дзевяці гадоў прад-
стаўляў вучань Гомельскай 
дзіцячай музычнай школы № 3 
Дзіма Ермузевіч. Дадому Дзіма 
і яго настаўнік па вакалу На-
талля Скопічава вярнуліся з 
залатым медалём у намінацыі 
“Вакальная творчасць — эст-
радны вакал” і званнем лаўрэа-
та І ступені.

Вяртанне 
дадому
з залатым 
медалём
Юны гамяльчанін стаў 
пераможцам на Міжнародным 
конкурсе ў Санкт-Пецярбурзе

Пераможца міжнароднага конкурсу Дзіма Ермузевіч

Відавочныя перавагі 
электроннага білета
Нацыянальная авіякампанія “Белавія” ўкараняе сістэму 
продажу білетаў цераз Інтэрнэт

Белавежская 
пушча 
пашырыць 
прастору
У будучым годзе мяркуецца 
правесці перагляд тэрыторыі 
Нацыянальнага парка 
“Белавежская пушча” 
з мэтай павялічыць яго 
запаведную зону як мінімум 
у два разы. 

Інстытут заалогіі Нацы-
янальнай акадэміі навук рас-
працоўвае дзесяцігадовы план 
кіравання Белавежскай пушчай. 
Ён будзе ўключаць вывучэнне 
прыродных комплексаў, ацэн-
ку іх дынамікі, аналіз асноўных 
фактараў, якія робяць негатыў-
ны ўплыў на стан экасістэм 
пушчы. Акрамя таго, у плане 
ўтрымліваюцца рэкамендацыі 
па паніжэнню пагроз скарачэн-
ня папуляцый рэдкіх відаў жы-
вёл і раслін. У ім, у прыватнасці, 
прадугледжаны мерапрыемствы 
па захаванню рэдкіх відаў дзіка-
рослых раслін. У адпаведнасці з 
планам будуць прадугледжаны 
захады па захаванню белавеж-
скай папуляцыі зубраў, ваўкоў і 
іншых рэдкіх відаў жывёл. На выставе ў Таліне

“Белавія” запрашае ў палёт

Кацярына Немагай

Праца на заўтра
Вядома, што сёння ў 

Мінску дзейнічаюць дзве 
лініі метро — “Маскоўс-
кая” і “Аўтазаводская”. Уся-
го дваццаць пяць станцый. 
Але ў хуткім часе колькасць 
іх зноў павялічыцца. 

— Планы па будаўніц-
тву метро сапраўды гран-
дыёзныя, — гаворыць на-
чальнік “Мінскметрабуда” 
Аляксей Сярогін. — Перш 
за ўсё будзе працягнута 
лінія ад станцыі “Інстытут 
культуры” да мікрараё-
на Паўднёвы Захад. Цераз 
тры гады тут павінны быць 
пабудаваны новыя стан-
цыі. Апошняй у гэтым на-
кірунку стане “Малінаўка”. 
Распрацоўка архітэктур-
нага праекта канчаткова-
га ўчастка ўжо пачалася. 
Варта адзначыць, што но-
выя станцыі будуюцца па 
ўзору “Барысаўскага трак-
та” і “Уручча” — з ліфтамі і 
пад’ёмнымі пляцоўкамі для 
інвалідаў альбо людзей са 
слабым здароўем.

Спачатку была ідэя
Мінскае метро мае сваю 

непаўторную гісторыю. Яна 
не такая доўгая, як, скажам, 
у маскоўскага, якое пача-
ло дзейнічаць яшчэ ў 1935 
годзе. Але мінскія станцыі 
ўсё ж вельмі падобныя на 
станцыі маскоўскага і кіеўс-
кага метрапалітэнаў. Чаму? 
Гэтаму ёсць тлумачэнне. 

— Сама ідэя мінскага 
метро ўзнікла ў 1972 годзе, 
калі распрацоўвалася ком-
плексная схема развіцця 
ўсіх відаў гарадскога транс-
парту, — расказвае Аляксей 
Сярогін. — Але спецыяліс-
ты сутыкнуліся з нечаканай 
праблемай: Мінск не быў у 
той час мільённым горадам 
і не мог па заканадаўству, 
што існавала тады ў Са-
вецкім Саюзе, мець сваё 
метро. Мільённы мінчанін 
нарадзіўся толькі ў 1975 
годзе, а ўжо ў наступным 
Мінскпраектам была рас-
працавана схема першых 
васьмі станцый метро, якія 
павінны былі праходзіць 
пад галоўнай аўтамагіс-
траллю горада — праспек-
там Леніна (зараз праспект 
Незалежнасці). 

Над распрацоўкай схе-
мы, па словах Аляксея 
Сярогіна, працавалі не-

калькі праектных і навуко-
ва-даследчых інстытутаў, 
запрашаліся спецыялісты з 
Масквы і Кіева. 

Незвычайныя знаходкі
Са шматлікіх дакумен-

таў, што адлюстроўваюць 
гісторыю сталічнай падзем-
кі, бачна, з якімі цяжкасця-
мі давялося сутыкнуцца 
будаўнікам. Па-першае, 
у мінчан не было вопыту 
ўзвядзення падземных па-
будоў. Але самая галоўная 
непрыемнасць заключалася 
ў тым, што падземныя глы-
біні ніяк не хацелі прымаць 
людзей. На шляху паўсталі 
суглінак, супесак, велі-
зарныя валуны, змагацца з 
якімі было надзвычай цяж-
ка. 

Але тым не менш у 
жніўні 1984 года ад стан-
цыі “Інстытут культуры” 
да “Маскоўскай” пачалі 
хадзіць першыя цягнікі. У 
гэтым жа годзе пачалося 
будаўніцтва другой лініі 
— Аўтазаводскай, якая 
павінна была прайсці пад 
старым горадам. Пры ўз-
вядзенні станцыі “Няміга” 
была выяўлена сістэма ўма-
цаванняў, на якіх трымаўся 

стары Мінск. Вучоныя су-
тыкнуліся з такім фарты-
фікацыйным збудаваннем 
упершыню. Хоць, па ацэн-
ках археолагаў, знаходцы 
не менш за 800 гадоў, добра 
захаваліся не толькі дрэва, 
але і кара, і нават кропелькі 
смалы на ёй.

Планы ўражваюць
“Мінскме т рабудам” 

спраектавана і трэцяя 
лінія, якая звяжа Зялёны 
Луг праз цэнтр горада з 
Курасоўшчынай. Мярку-
ецца, яна будзе складацца 

з 14 станцый — канцавая 
на плошчы Казінца. Гэты 
ўчастак павінен быць па-
будаваны ўжо праз дзе-
сяць гадоў. Ці не вельмі 
хутка, пацікавілася я ў 
начальніка “Мінскметра-
буда”:

— Магчыма, прагно-
зы і здаюцца смелымі, але 
новае горнапраходніцкае 
абсталяванне, якое ўжо 
закуплена, дазваляе бу-
равіць зямлю яшчэ больш 
хутка. Таму нашы сён-
няшнія планы праз дзе-
сяць гадоў павінны стаць 

рэальнасцю.
Існуюць праекты і ча-

цвёртай лініі мінскага 
метро, але пакуль толькі 
тэарэтычна. Прыкладна ў 
30-х гадах з’явіцца чарговая 
ветка, што звяжа Чыжоўку 
і Серабранку з цэнтрам го-
рада і мікрараёнам Вяснян-
ка. Аднак дакладны шлях 
чацвёртай лініі яшчэ не рас-
працаваны. Спецыяліста-
мі Мінскметрабуда пакуль 
толькі ўдасканальваюцца і 
ўдакладняюцца варыянты 
далейшага пашырэння мін-
скай падземкі.

Віктар Раманаў

Да 2010 года ў 
Мінскай вобласці 
з’явіцца больш за 
100 аграсядзіб, якія 
змогуць прымаць 
замежных і айчынных 
турыстаў на самым 
высокім узроўні.

Цяпер у сталічным рэгіё-
не можна адпачыць у пяцід-
зесяці сельскіх дамах. Яшчэ 
ў мінулым годзе сядзіб было 
ўсяго трыццаць, але за апош-
ні час іх колькасць павялічы-
лася амаль удвая. Прычына 
гэтаму — прадастаўленне 
дзяржавай ільготных умоў 
для развіцця вясковага ту-
рыстычнага сектара. Бо для 

таго, каб заняцца такім відам 
дзейнасці, дастаткова заявіць 
у свой пасялковы Савет аб 
жаданні далучыцца да тур-
бізнесу. Абавязковая ўмова 
— гаспадар павінен паста-
янна пражываць у сельскай 
мясцовасці і здаваць пас-
таяльцам не больш за пяць 
пакояў.  Такі від адпачынку 
набывае ўсё большую папу-
лярнасць — цэны даступныя, 
гаспадары радушныя, а бліз-
касць да вялікага горада на-
дае адпачынку непадалёк ад 
сталіцы, але тым не менш на 
прыродзе асаблівую прыця-
гальнасць. Адзін з паказчыкаў 
— адпачынак у сельскім доме 
запатрабаваны. Не апошнюю 
ролю адыгрыве ў гэтым і тое, 

што ў адрозненне ад курорта 
тут можна адпачываць круг-
лы год. Тэрытарыяльна Мін-
ская вобласць падзяляецца 
на пяць турыстычных зон 
— Мінскую, Нарачанскую, 

Лагойскую, Барысаўскую і 
Слуцкую. У цяперашні час 
выдадзена карта аграсядзіб 
Мінскай вобласці, рыхтуец-
ца да выпуску і спецыяльны 
даведнік. 

Мінскае метро 
крочыць 
у будучыню
Сталічны метрапалітэн павялічыўся на 
дзве станцыі — “Барысаўскі тракт”
і “Уручча”. Каб даведацца аб тым, якія 
яшчэ змены чакаюць метро, карэспандэнт 
“Голасу Радзімы” пабываў
у “Мінскметрабудзе”.

Новыя рысы 
аграадпачынку

Кацярына Дзенісенка

Шырокі рэзананс 
атрымала светкаванне 
125-годдзя з дня 
нараджэння Янкі 
Купалы і Якуба Коласа.

Мерапрыемствы ў гонар 
класікаў беларускай літа-
ратуры ладзіліся не толькі 
ў Беларусі, але і за межамі 
рэспублікі. Ва ўкраінскім го-
радзе Роўна прайшла Міжна-
родная канферэнцыя “Спад-
чына”. Ладзіла яе Ровенскае 
абласное аддзяленне “Бела-
русь”. Значную падтрымку 
ў арганізацыі канферэнцыі 
зрабіла і Беларускае таварыс-
тва па сувязях з суайчынніка-
мі за мяжой “Радзіма”. 

Высокі ўзровень правяд-

зення канферэнцыі адзна-
чыў навуковы супрацоўнік 
Дзяржаўнага літаратурнага 
музея імя Янкі Купалы Дзміт-
рый Бубноў: 

— Канферэнцыя праход-
зіла ў атмасферы шчырасці і 
дабрыні, што больш нагадва-
ла сустрэчу сяброў-аднадум-
цаў, для якіх не існуе межаў і 
адлегласцяў. 

Праграма мерапрыемства 
была даволі насычанай. Ін-
тарэс, у прыватнасці, выклі-
каў даклад старшыні Украін-
скай Асацыяцыі беларусаў 
Рыгора Паўтаракі. Ён распа-
вядаў пра стасункі беларус-
кіх класікаў з прадстаўнікамі 
ўкраінскай літаратуры, пра 
ўплыў Тараса Шаўчэнкі на іх 
творчасць.

Сапраўднае свята 
межаў не мае

Гаспадары сядзібы “Зарачаны” заўсёды рады гасцям

Новыя станцыі мінскага метро сталі больш светлымі і прасторнымі

Ірына Цімохіна

Металічная ажурная 
канструкцыя, што згад-
вае зменшаную копію 
еўрапейскай архітэктур-
най славутасці, узведзена 
спецыялістамі “Глыбоц-
кіх электрычных сетак”. 
Праўда, да энергасістэмы 
гэтая 30-метровая башня 
мае ўскоснае дачыненне. 
Яе галоўнае прызначэн-
не — стаць асновай для 
хрысціянскага крыжа, які 
ў начны час будзе свяціць 
дзесяткамі лямпачак. Ідэя 
стварэння гэтай кампазі-
цыі належыць настаяцелю 
Масарскага касцёла Свя-
той Ганны Іозафу Бульке. 
Дарэчы, па ініцыятыве 
няўтоймлівага 82-гадо-
вага ксяндза ў вёсцы рэ-
канструіруецца касцёл і 
добраўпарадкоўваюцца 
парыжскія вуліцы і ўскраі-
ны.

Ужо ў хуткім часе адзін 

з самых папулярных у Бе-
ларусі турыстычных мар-
шрутаў да касцёла святой 
Ганны ў вёсцы Масар Глы-
боцкага раёна будзе да-
поўнены новым аб’ектам 
— Парыжам Пастаўска-
га раёна. Абедзве гэтыя 
вёскі ўваходзяць у склад 
каталіцкага прыхода, які і 
ўзначальвае Іозаф Булька.

Вёска Парыж існава-
ла на картах да 1967 года. 
Затым яе перайменавалі 
ў Навадруцк. Гісторыя 
ісконнай назвы вёскі, па 
адной легендзе, узыход-
зіць да вайны 1812 года, 
калі французскія салдаты 
ў памяць аб сваёй сталіцы 
назвалі ў яе гонар беларус-
кае паселішча, па іншай, 
— да фантазіі мясцовага 
памешчыка. Аднак і тая, і 
другая гісторыі падобныя 
— прыгажосць мясцін бе-
ларускага Парыжа можна 
параўнаць з прыгажосцю 
Елісейскіх палей у фран-

цузскай сталіцы.
Сёння ў беларускім 

Парыжы пражываюць 
каля 400 жыхароў. Тут 

ёсць школа, фельдшарс-
ка-акушэрскі пункт, клуб. 
Вёска Парыж на карце 
Віцебскай вобласці не ад-

зіная носіць імя вялікага 
горада. У Полацкім раёне, 
напрыклад, ёсць вёска з 
назвай Гомель. 

Адам Мальдзіс

Так, аўтар карціны 
— наш зямляк, мастак 
Фердынанд Рушчыц. На-
радзіўся ён у маёнтку Баг-
данаў (варыянт:   Багда-
нава) Ашмянскага павета 
(цяпер Валожынскі раён) 
10 снежня 1870 года. За-
кончыўшы Мінскую гім-
назію, Фердынанд паступіў 
на юрыдычны факультэт 
Пецярбургскага універсі-
тэта, але па закліку сэрца 
ў 1892 годзе перавёўся ў 

Акадэмію мастацтваў, дзе 
вучыўся ў такіх прызнаных 
пейзажыстаў, як Шышкін 
і Куінджы. Высока цаніў 
палотны маладога мастака 
сам Рэпін, куплялі іх Трац-
цякоў і Мамантаў. Праўда, 
“Зямлю” не прынялі нават 
на выставу: занадта няз-
выкла.

Пасля Пецярбурга сем 
гадоў мастак пражыў у Баг-
данаве, і гэты час знаўцы 
лічаць самым плённым у 
творчасці жывапісца. Ап-
рача “Зямлі” хараство мяс-

цовых краявідаў спарадзіла 
“Млын ноччу” (1898), “У 
свет” (1901), “Эмігранты” 
(1902). У апошніх двух тво-
рах ужо выразна адчуваец-
ца спагада да прыніжанага 
і абяздоленага беларускага 
селяніна, сацыяльны пра-
тэст супраць умоў, якія 
вымушаюць яго пакінуць 
радзіму ў пошуках зямлі і 
долі на чужыне.

Побач з рэалістычны-
мі традыцыямі, эпічнасцю 
ў творчасці Рушчыца ўсё 
мацней адчуваліся ўплывы 

сімвалізму і мадэрнізму, 
фантастычна-казачнага 
пачатку (“Зімовая казка”, 
1904). Яго паклікалі прафе-
сарам у Варшаўскую шко-
лу прыгожых мастацтваў, 
затым у Кракаўскую ака-
дэмію мастацтваў. З 1909 
года ён у Багданаве і Вільні, 
піша дэкарацыі да спек-
такляў па творах Юльюша 
Славацкага і Станіслава 
Выспянскага.

Ф. Рушчыц вядомы 
не толькі як жывапісец, 
графік, тэатральны дэка-

ратар, але і як педагог. У 
1919–1932 гадах ён прафе-
сар аддзялення прыгожых 
мастацтваў адроджанага 
Віленскага універсітэта. 
Выхаваў там цэлую плеяду 
таленавітых беларускіх і лі-
тоўскіх мастакоў, сярод якіх 
і Леў Дабжынскі, пра якога 
“Голас Радзімы” нядаўна 
пісаў у сувязі з пленэрам, 
прысвечаным стагоддзю з 
дня яго нараджэння.

Памёр мастак 30 каст-
рычніка 1936 года. Пахавалі 
яго ў Багданаве. На жаль, у 
вайну была знішчана сяд-
зіба. Але могілкі продкаў, 
помнік мастака (цяпер ад-
ноўлены) захаваліся. На 
радзіме Ф. Рушчыца з 2000 
года праводзяцца пленэры, 
народныя святы.

Так здарылася, што ў 
Беларусі цяпер захоўваецца 
толькі адзін твор славутага 
земляка — карціна “Каля 
касцёла” (1899). Астатнія — 
у Варшаве, Кракаве, Віль-
нюсе, Маскве. Памятаецца, 
восенню 1971 года, зна-
ходзячыся ў трохмесячнай 
навуковай камандзіроўцы 
ў Польшчы, у Варшаве я 
найперш накіраваўся на 
сустрэчу з “Зямлёй”. У На-
цыянальны музей з сабой 
нёс адрэдагаваную мной 
манаграфію Леаніда Дро-
бава “Беларускія мастакі 
ХІХ стагоддзя”. Там ледзь 
не ўпершыню доказна сц-

вярджалася, што спадчына 
Рушчыца належыць тром 
народам — беларускаму, 
польскаму і літоўскаму. Ха-
целася пачуць, што пра гэта 
скажа прызнаны аўтарытэт 
Яніна Рушчыц, дачка мас-
така, якая тады працавала 
ў тым музеі. Пазнаёміўшы-
ся з кнігай Л. Дробава, яна 
пры наступнай сустрэчы 
сказала (яе словы былі тады 
зафіксаваны):

— Адносна беларускас-
ці майго бацькі я не буду 
спрачацца з панам Дро-
бавым. І “Зямля”, і “Мінск 
зімой”, і  “Лясны ручай”, і 
“Млын”, і “Апошні снег”, і 
“Крэва” — усё гэта ўзнікла 
на беларускай зямлі, пад уп-
лывам яе хараства. Летась я 
была ў Багданаве. Прыемна 
было, што ў мясцовай шко-
ле захоўваецца памяць пра 
бацьку, што дагледжана яго 
магіла. Прыемна, што спад-
чына бацькі сёння належы-
ць тром народам. Хацелася 
б толькі, каб у Багданаве 
быў створаны музей або 
пакой Рушчыца.

Да сказанага варта да-
даць, што сёння дырэкта-
рам Нацыянальнага музея 
ў Варшаве з’яўляецца ўнук 
Рушчыца — таксама Фер-
дынанд. Ён садзейнічае 
польска-беларускім куль-
турным кантактам і мог бы 
аказаць дапамогу ў стварэн-
ні музея ў Багданаве.

Жыццё ў вёсцы Парыж
У беларускім Парыжы (вёска з такой назвай знаходзіцца ў Пастаўскім 
раёне Віцебскай вобласці) з’явілася свая Эйфелева башня

КАРЦІННАЯ ГАЛЕРЭЯКАРЦІННАЯ ГАЛЕРЭЯ

Спадчына Фердынанда Рушчыца 
вабіць непаўторнасцю

Займальна —
пра мінулае
 У Нацыянальным музеі 
гісторыі і культуры 
адбылася прэзентацыя 
новай кнігі доктара 
гістарычных навук 
Захара Шыбекі “Мінскъ 
сто гадоў таму”.

Гэта кніга аб старых 
мінскіх кварталах, аб пры-
гажосці і гармоніі звычай-
ных трохпавярховых да-
моў, аб драўляных сядзібах 
з садам і агародам... Твор 
дазваляе ацаніць спадчы-
ну і не руйнаваць яе.

Доктар філалагічных 
навук Адам Мальдзіс на-
зваў кнігу даведнікам, але 
ў ім нараўне з фактамі 
прадстаўлены жыццё і по-
быт вядомых і невядомых 
людзей, якія жылі 100 га-
доў назад. 

Вядомы беларускі пісь-
меннік і гісторык Улад-
зімір Арлоў адзначыў, 
што аўтарскі стыль Заха-
ра Шыбекі адрозніваецца 
змястоўнасцю і займаль-
насцю. “Многія старонкі 
яго кнігі сагрэтыя іроніяй 
і гумарам. Гэта дапамагае 
аўтару стварыць вобразы 
мінчан, годныя мастацка-
га твора.

Бадай, самая сімвалічная ягоная карціна “Зямля” напісана ў 1898 годзе. 
Большасць палатна займае неба, пакрытае свінцовымі клубамі хмараў, 
а праз іх, нібы надзея, зрэдку праглядвае чыстае неба. Унізе — пукатая, 
нібы шар, зямля. Раллю даворвае сагнуты селянін, які паганяе пару 
напружаных валоў. Здаецца, усё застыла і адначасова ўсё ў руху. Таму 
“Зямля” абуджае ў гледача пачуцці супакаення і ўпэўненасці.

“Зямля” (1898 г.) “Зімовая казка” (1904 г.)

Жыхаркі вёскі ганарацца родным Парыжам

Валерыя Сямёнава

Гастрольны тур пачаўся 
грандыёзным канцэртам у 
бразільскім горадзе Сан-Паў-
лу. А ўвогуле гэта ўжо сёмыя 
гастролі ў Бразілію калектыву 
за апошнія 15 гадоў. Артысты 
балета прадстаўляюць нацы-
янальную праграму, якая скла-
даецца з двух аддзяленняў. 
Яны паказваюць свае лепшыя 
нумары, а таксама прэм’еры 
апошняга сезона: беларускія 
танцы “Лянок”, “Дудалка”, 
“Яблыня мая”, “Стукачыкі”, 
“Вяселле” і іншыя. Праграма 
ўключае таксама і музычныя 
нумары ў выкананні цым-
балісткі Галіны Антаненка і 
жартаўлівую музычную сцэну 
“Каленцы на паленцах” Аляк-
сандра Зубко. Іскрамётная бе-
ларуская “Лявоніха” па трады-

цыі завяршае канцэрт.
Амаль адначасова з гас-

трольным турам у Бразілію 
другая частка трупы ансамб-
ля накіравалася выступаць у 
Францыю. Першае выступлен-
не ансамбля адбылося ў адным з 
найстарэйшых тэатраў Парыжа 
“Casino Royal de Paris”. Праграма 
пад назвай “Legend du Monde” 
складзена з танцаў усходніх 
славян і танцаў народаў свету. 
Французскія гледачы ўбачы-
лі ў выкананні артыстаў рускі, 
украінскі, беларускі і польскі 
танцы, а таксама грэчаскі, ве-
несуэльскі, яўрэйскі, татарскі, 
венгерскі і мексіканскі.

На працягу месяца ан-
самбль выступіць з гэтай 
міжнароднай праграмай на 
самых вялікіх і прэстыж-
ных канцэртных пляцоўках 
Францыі.

Ім апладзіруюць
ў Еўропе і 
Амерыцы
Дзяржаўны ансамбль танца Беларусі 
гастралюе па гарадах Бразіліі і Францыі

Вольга Карней

Мне, як заўзятай вандроўні-
цы, часцяком даводзілася бы-
ваць у Вільнюсе. Мініяцюрныя 
вулачкі і старадаўнія пабудовы 
ствараюць непаўторны настрой 
горада: ад яго зыходзіць подых 
мінулага, тут акунаешся ў ста-
ражытнасць Вялікага княства 
Літоўскага. Даведаўшыся пра 
тое, што ў мінскай бібліятэцы 
№ 20 ладзіцца выстава Марга-
рыты Стральчэня “Мой Віль-
нюс”, я адчула жаданне ізноў 
дакрануцца да гісторыі.

Вось касцёл Святой Ганны, 
а вось і славутая Вострая Бра-
ма… Але, ведаеце, у маёй па-
мяці, безумоўна, яны выгляда-
юць па-іншаму. У выставачнай 
жа зале прадстаўлены даволі 
індывідуальны погляд. Марга-
рыта Стральчэня працуе ў абс-
трактнай манеры жывапісу: 
у яе карцінах няма дасканала 
прамаляваных будынкаў, люд-
зей. “Я не імкнулася капірваць 
“знешнасць” Вільнюса, як гэта 
робяць фатографы. Мне ха-
целася перадаць тыя пачуцці, 
якія выклікаюць у мяне дара-
гія сэрцу мясціны, — расказ-
вае мастачка. — Менавіта таму 
я ніколі не малюю з натуры: 
дакладнасці мне не патрэбныя, 

а вось адчуванні заўсёды са 
мной”. Так, асаблівую ўвагу аў-
тарка надае колерам. Надзвы-
чай насычаныя, яны сведчаць 
пра моцную любоў да роднага 
горада.

Само месца правядзення 

выставы было абрана невы-
падкова: у бібліятэцы працуе 
аддзел літоўскай літаратуры. 
Каб дапоўніць створаны мас-
тачкай гарадскі партрэт, побач 
з карцінамі з’явілася кніжная 
экспазіцыя. Яе склалі выданні, 
таксама прысвечаныя гораду 
на Віліі.

Дзіўна, але сярод гарадскіх 
пейзажаў я заўважыла рабо-
ты зусім іншага кшталту. Гэта 
былі ілюстрацыі да вершаў 
Францішка Багушэвіча. Якое 
дачыненне яны маюць да Віль-
нюса? “Францішак Багушэвіч 
— мой любімы паэт, — паве-
даміла Маргарыта Стральчэня. 
— Яго творы захапілі яшчэ ў 
школе. Дарэчы, я скончыла 
беларускую школу імя Фран-
цыска Скарыны ў Вільнюсе”. 
Па словах Маргарыты, усё яе 
жыццё цесна пераплецена з 
Беларуссю: тут жыве яе бабу-
ля, дзяўчына не раз прымала 
ўдзел у пленэрах і конкурсах, 
што ладзіліся ў краіне, цяпер 
вучыцца ў медыцынскім уні-
версітэце ў Мінску. “Гэты цыкл 
карцін — маё шчырае дзякуй 
Беларусі. Вельмі ўтульна я ад-
чуваю сябе тут”. На развітанне 
мастачка выканала дзве песні 
— на літоўскай і беларускай 
мовах.

Палітра пачуццяў
Мастачка Маргарыта Стральчэня адлюстравала 
ўласны погляд на родны горад Ірына Цімохіна

Творы беларускіх аўтараў 
надрукуюць замежныя 
выданні.

У Дрэздэне прайшоў міжна-
родны фестываль паэтаў і пра-
заікаў, якія пішуць па-руску. 
Адным з галоўных яго мерап-
рыемстваў стаў літаратурны 
конкурс “Дрэздэн-2007”. Разам 
з іншымі аўтарамі з краін Еўро-
пы ўдзел у ім прынялі паэтэсы 
з Гомеля Лілея Велічка і Эма 

Прыбыльская, а таксама пра-
заік Юрый Юркавец з Мінска. 
На творчае спаборніцтва бела-
рускія літаратары прадставілі 
свае творы ў намінацыях “Па-
эзія” і “Проза”. Па рашэнню 
журы паэтычныя работы Эмы 
Прыбыльскай “Памяці Курта 
Ванегута” і Лілеі Велічка “Бой-
ся данайцаў” будуць апубліка-
ваны ў літаратурным альмана-
ху “Дрэздэн-2007”, а твор Юрыя 
Юркаўца — у часопісе “Венскі 
альманах”.

Манекены
і персанажы
Дзіяна Грышанава

Своеасаблівы пратэст 
супраць бездухоўнасці 
ў грамадстве — серыя 
малюнкаў Вадзіма Аладава 
“Людзі і манекены”.

Аднайменная выстава твораў 
беларускага мастака, які ўжо дзе-
сяць гадоў жыве ў Германіі, пра-
ходзіць у Мінску ў Нацыянальным 
мастацкім музеі. Вадзім — адзін з 
чатырох унукаў Алены Аладавай, 
якая ўзначальвала Нацыянальны 
мастацкі музей больш трыццаці 
гадоў, з 1944-га. Сёлета, дарэчы, 
праводзіцца шмат мерапрыемс-
тваў, прысвечаных 100-годдзю з 
дня нараджэння Алены Васільеў-
ны. У яе гонар летам нават былі 
выпушчаны памятныя манеты. 
У родзе Аладавых — і музыкі, і 
матэматыкі, і архітэктары. А вось 
Вадзім стаў жывапісцам. У яго за 
плячыма — тры персанальныя 
выставы і ўдзел у васьмі калек-
тыўных.

Героі малюнкаў новай серыі 
мастака — манекены. Але, па сут-
насці, за кожным з іх — чалавек. 
Са сваім характарам, інтарэсамі... 
Часам шмат аб чым гавораць на-
звы работ: “Два таварышы”, “Ру-
жовыя дамы”, “На панэлі”, “Трэці 
лішні”, “Любоўны трыкутнік”. 
Хоць творы напісаны з натуры, 
у рэалістычнай манеры, па сваім 
змесце яны глыбока сімвалічныя.

У Брэсце адкрылася 
фотавыстава “57 месяцаў 
акупацыі”, прысвечаная 
падзеям у Польшчы ў гады 
Другой сусветнай вайны.

Экспазіцыя налічвае больш 
за 300 дакументальных здым-
каў, якія адлюстроўваюць гіс-
торыю Польшчы 1939–1945 
гадоў. Сярод тых трагічных і 
гераічных падзей — аблавы на 
вуліцах Варшавы, руіны раз-
бураных гарадоў, Халакост, 
сцэны з жыцця антыфашысц-
кага супрацьстаяння і першых 
мірных дзён пасля разгрому 

фашызму.
Ініцыятарам выставы вы-

ступіла генеральнае консульс-
тва Польшчы ў Брэсце. “Гэтая 
экспазіцыя ўжо дэманстрава-
лася ў многіх гарадах Поль-
шчы і ў многіх краінах Еўропы, 
— сказаў на адкрыцці выставы 
генеральны консул Польшчы 
ў Брэсце Яраслаў Ксенжэк. 
— У Беларусі яна прадстаўле-
на ўпершыню, і невыпадкова 
на святой зямлі Брэсцкай крэ-
пасці. Мы павінны памятаць 
аб той страшнай вайне і рабіць 
усё, каб яна не паўтарылася”.

Трагізм і гераізм — 
на фотаздымках

Шчырыя вершы
і проза

Літоўская мастачка М. Стральчэня

Артысты Дзяржаўнага ансамбля танца заўсёды выступаюць з настроем

